
謝兩發運啟

作者：蘇轍　北宋

本作品收錄於《欒城集/50》

某啟：竊以廢棄餘生，黽勉祿仕。偶依按治之末，苟全疏拙之資。敢謂並容，過形論薦。

轍少年喜事，誠有意於功名；中歲早衰，願投跡於林莽。徒以竄逐未久，不敢言歸；耕

稼無資，未能舍祿。馬病伏櫪，實畏馳走之勞；木落歸根，久忘發生之念。伏承某官德

業深厚，名冠士夫，委寄優隆，地運湖海。思與明主，廣育材能，遍求屬官，不棄憔悴。

百里之政，曾比毫髮之輕；一言之容，遂致鼎鍾之重。然方今聖治初啟，群賢彙徵，敢

以衰朽之餘，輒塵英乂之列。感激雖至，慚懼實深。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

